FRI FRÅ SKULEN UTANOM FERIAR/ FRIDAGAR.

Skulen får med jamne mellomrom søknader om fri for elevane, som oftast i samband med feriereiser. Difor vil vi informere om dei lover og reglar vi har å halde oss til i slike saker.

I Opplæringslova heiter det:

§2-11 Permisjon frå den pliktige opplæringa

Når det er forsvarleg, kan kommunen etter søknad gi den enkelte eleven permisjon i inntil to veker.

I merknadane heiter det m.a.: «Ein permisjon som er gitt, avkortar retten for eleven til grunnskoleopplæring tilsvarande».

I Strand kommune gjeld desse retningslinjene:
RETNINGSLINJER FOR Å GI ELEVER FRI UTOVER FASTE FERIER OG FRIDAGER
1.  Generelt. 

· Skulegang i grunnskulen er pliktig. Foreldre og føresette blir oppmoda om å bruke skuleruta ved planlegging av ferie.

· Ved søknad om korttidsfråver vil skulen vurdere søknaden i forhold til grunngjevinga.

· Når søknaden gjeld for lengre tidsrom (3 dagar eller meir), vil skulen leggje vekt på om fråveret er forsvarleg ut frå undervisningsgrunnar.
2.  Søknad

Det skal skriftleg, grunngitt  søknad om permisjon til skulen i god tid (2 veker). Skulen svarer skriftleg på søknaden.
3.  Grunnar til å innvilge permisjon:

I vurderinga av søknad vil skulen leggje vekt på:

· Lang reise til foreldre og søsken som eleven ikkje bur saman med

· Reiser/ utanlandsopphad som gir positiv erfaring språkleg,  sosialt og kunnskapsmessig

· Vanskar med å avvikle ferie i skuleferien

· Andre familiære grunnar

NB! Handleturar og andre aktivitetar som enkelt kan leggjast til eleven si fritid er ikkje god grunn til å gi fri!
4.  Skulearbeid i permisjonstida

· Dei føresette må gjere seg kjende med skulearbeid i fråversperioden.Heimen har ansvar for at skulearbeidet blir gjort under fråveret, og må yte nødvendig hjelp og støtte til dette.
· Eleven kan ikkje rekne med ekstra hjelp frå skulen for å få gjort arbeidet som er forsømt under fråveret.
